
Қаçақстан ресïубликасы 
мәслиõаттар 

деïутаттарын 
сайлау туралы

2026 жылғы 29 қарашада Қазақстан 
Республикасы мəслихаттары 
депутаттарының кезектен тыс сайлауы 
өтеді.

Мәслихаттар – тиісті әкімшілік-аумақтық 
бөліністегі халықтың еркін білдіретін және оны іске 
асыру қажетті шараларды белгілейтін, сондай-ақ 
олардың жүзеге асырылуын бақылайтын жергілікті 
өкілді органдар.

Мәслихаттар депутаттарының өкілеттік мерзімі – 
бес жыл. 

Мәслихат депутаттары жалпыға бірдей, тең төте 
сайлау құқығы негізінде жасырын дауыс беру 
арқылы сайланады.

Қазақстан Республикасының 20 жасқа толған аза-
маты мәслихат депутаты бола алады. 

Сот іс-әрекетке қабілетсіз деп таныған, сондай-
ақ сот үкімі бойынша бас бостандығынан айыру 
орындарында отырған азаматтардың; 

сотталғандығы заңмен белгіленген тәртіппен 
өтелмеген немесе алып тасталмаған адамның; 

сыбайлас жемқорлық қылмыс және сыбайлас 
жемқорлық құқық бұзушылық жасауда кінәсін 
сот заңда белгіленген тәртіппен таныған адамның 
сайлануға құқығы жоқ.

Астана, облыстар және республикалық маңызы бар 
қалалар мәслихаттарының депутаттары аралас сай-
лау жүйесі бойынша сайланады. Біртұтас аумақтық 
сайлау округінің аумағы бойынша пропорционал-
ды өкілдік жүйесі бойынша депутаттардың жарты-
сы, екінші жартысы - бірмандатты аумақтық сай-
лау округтері бойынша сайланады.

Аудандар мен қалалар мәслихаттарының депутат-
тары бірмандатты аумақтық сайлау округтері бой-
ынша сайланады.

Мәслихаттар депутаттығына:
- партиялық тізімдер бойынша сайланатын канди-

даттарды ұсыну құқығы – саяси партияларға;
- бірмандаттық аумақтық сайлау округтер бойын-

ша сайланатын кандидаттарды ұсыну құқығы – са-
яси партияларға, қоғамдық бірлестіктерге, сондай-
ақ егер жарғыда тиісті өкілеттік көзделген болса, 
олардың құрылымдық бөлімшелеріне (филиалда-
ры мен өкілдіктеріне) және өзін-өзі ұсыну арқылы 
азаматтарға тиесілі.

Аумақтық сайлау округі бойынша бір саяси пар-
тиядан бір ғана тізімді тіркеуге жол беріледі, онда 
әйелдер мен жастардың саны жиынтығында, оған 
енгізілген адамдардың жалпы санының кемінде 
отыз пайызын құрауға тиіс.

Ешкім біреуден артық сайлау округінде кандидат 
болып ұсыныла алмайды.

Аумақтық сайлау комиссиясы.

2026 жылғы 29 қарашада Қазақстан 
Республикасының мəслихаттары 
депутаттарының кезектен тыс сайлауы 
өтеді.
Сайлаушылардың тізімдерін тұрғылықты жері 

бойынша тиісті жергілікті атқарушы орган жа-
сайды.
Сайлаушылар тізімдеріне дауыс беру күніне он 

сегiз жасқа толған, белсенді сайлау құқығына 
ие және тұрғылықты жері бойынша сайлау 
округінің тиісті сайлау учаскелері аумағында 
тіркелген Қазақстан Республикасының азаматта-
ры енгізіледі.
Уақытша тіркелген азаматтар сайлаушылар 

тізімдеріне жергілікті атқарушы органға берген 
олардың өтініші негізінде дауыс беру күніне 
дейін отыз күннен кешіктірмей, яғни  2026 
жылғы  29 қазанға  дейін енгізіледі.
Әкімдік азаматты ол дауыс беретін сайлау 

учаскесінің сайлаушылар тізіміне енгізуді және 
оны тіркелген жері бойынша сайлаушылар 
тізімінен шығаруды ұйымдастырады.
Азамат тек бір ғана сайлаушылар тізіміне 

енгізіле алады.
2026 жылғы 13 қарашадан бастап 

сайлаушыларға нақты сайлау учаскесіндегі сай-
лаушылар тізіміндегі немесе тиісті әкімдіктің 
колл-орталығы арқылы өзі туралы деректерді 
тексеру мүмкіндігі беріледі. 

Аумақтық сайлау комиссиясы.

АÇАмАÒÒАрÄÛ ÑАÉлАÓØÛлАр 
ÒІÇІмÄÅрІÍÅ ÅÍÃІÇÓ ÒÓрАлÛ

«Қазақстан Республикасындағы сайлау туралы» 
Конституциялық заңның 28-бабының 3-тармағына 
сәйкес «Вестник Акмола» және «Esil-Nura» 
газеттерінің редакциясы 2026 жылдың барлық 
деңгейдегі депутаттарын сайлауды  тағайындауға бай-
ланысты баспа алаңын ұсынады.

«Вестник Акмола» және «Esil-Nura» газеттерінде 
орыс және мемлекеттік тілдерде 1 шаршы см. 450 

(төрт жүз елу) теңгені құрайды.
Жариялау үшін келісім шарттары 2026 жылдың 1 

қарашадан бастап жасалады.
2026 жылдың 27 қарашасы үгіт насихат материал-

дарын жариялаудың соңғы күні.
Газет редакциясы үгіт материалдарын жариялаудың 

кезегін олардың редакцияға келіп түсуімен байланы-
стырады.

Үгіт материалдарын газет бетінде орналастыруды 
газет редакциясы өзі айқындайды. Үгіт материал-
дары «Вестник Акмола» және «Esil-Nura» газетінде 
«Сайлау-2026» айдарымен жарияланады.

Сіздерді Ұлттық мереке – 
Республика күнімен шын жүректен 
құттықтаймын!

25 қазан – Мемлекеттік егемендік 
туралы Декларация қабылданып, 
дербес әрі қуатты Қазақстанның 
іргетасы қаланған тарихи меже. Бұл 
мереке – біздің азаттығымыздың, 
егемендігіміз бен тұтастығымыздың 
символы.

Елордамен іргелес орналасқан Це-
линоград ауданының әлеуметтік-
экономикалық әлеуеті мен даму 

Құрметті Целиноград ауданының тұрғындары!
қарқыны – мемлекетіміздің 
тұрақтылығының айқын көрінісі. 
Ауданымыздың әрбір тұрғынының 
өнімді еңбегі, бірлігі мен жоғары 
жауапкершілігі Елдің өсіп-өркендеуіне 
стратегиялық үлес қосып келеді.

Баршаңызға берік денсаулық, 
отбасыларыңызға амандық пен құт-
береке, еліміздің игілігі жолындағы 
жауапты істеріңізге толағай табы-
стар тілеймін!

Егемендігіміз баянды, еліміздің еңсесі 
биік болсын!

Дарын  САБЫРҒАЛИ,  Целиноград  ауданының  әкімі.

Целиноград ауданында балыққа арналған 
экструдталған жем өндіретін зауыт салу 
жоспарланып отыр. Инвестициялық жобаның 
құны 7 млрд теңгеден асады. Кəсіпорын жылына 
25 мың тоннаға дейін өнім шығаруға қауқарлы 
болады. Өндірісті 2027 жылы іске қосу көзделген. 
Жаңа кəсіпорында 75 жұмыс орны ашылады.

Жобаны өңірде заманауи балық өсіру шаруашылығын 
дамытып отырған «Poseydon» ЖШС жүзеге асы-
рады. Аумағы 10 гектарды құрайтын аквафермада 
кемпірқосақ бақтақ өсіріледі. Кәсіпорынның жылдық 
тауарлық балық өндіру қуаты – 70 тонна.

Ақмола облысы әкімінің орынбасары Ернар Жарке-
шов кәсіпорынға барып, балықтың тұқы және албырт 
тұқымдас түрлеріне арналған экструдталған жем 
өндіретін зауыт салу жоспарымен танысты.

Облыс әкімінің орынбасары бұл бастама Мем-
лекет басшысының өңдеу өнеркәсібін дамыту 
және ауыл шаруашылығы өнімдерін терең өңдеу 
жөніндегі тапсырмаларына сәйкес келетінін атап 
өтті. Өңір өз кезегінде жобаны іске асыруға қажетті 
қолдау көрсетіп, мемлекеттік қолдау шараларын алу 
кезеңдерінде сүйемелдеуге дайын.

Зауыттың іске қосылуы балық шаруашылығы 

АÓÄАÍÛмÛÇÄА бАлÛҚ АÇÛҒÛÍ ӨÍÄІрÅÒІÍ 
ÇАÓÛÒ ÑАлÛÍАÄÛ

Өңір  жаңалығы

саласының импорттық жемге тәуелділігін азайтып, 
отандық жем өндірісін дамытуға мүмкіндік береді.

«Біз өңірде балық шаруашылығын дамытуға 
мүдделіміз және жинақтаған тәжірибемізбен бөлісуге, 
су айдындарын балықтандыру үшін шабақтар мен жем 
жеткізуге, сондай-ақ мамандарды оқытуға дайынбыз. 
Өз өндірісіміздің болуы балық шаруашылықтарының 
мүмкіндіктерін кеңейтіп, тауарлық балық өсіру 
көлемін арттыруға жол ашады», – деді «Poseydon» 
ЖШС бас директоры Ербол Сүлейманов.

Қолданыстағы акваферма суды айналымда пайдала-
ну технологиясы бойынша жұмыс істейді. Бұл сыртқы 
климаттық жағдайларға қарамастан, жыл бойы балық 
өсіруге мүмкіндік береді. Пайдаланылатын судың 
95%-ына дейінгі бөлігі көпсатылы тазартудан өтіп, 
өндірістік айналымға қайта жіберіледі.

Бақтақ өсірумен қатар, кәсіпорында балық өнімдері 
де өңделеді. Мұнда порциялық балық, стейктер, 
тұздалған өнімдер, сондай-ақ ыстық және суық 
ысталған балық өндіріледі. Дайын өнім Астана 
қаласындағы мейрамханалар мен ірі сауда желілеріне, 
сондай-ақ Қазақстанның басқа өңірлеріне жеткізіледі.

Е.  ЕРАЛЫ.

Қазақстан Республикасы Президентінің 2026 
жылғы 12 қазандағы № 1521 «Барлық деңгейдегі 
мәслихаттардың өкілеттігін мерзімінен бұрын тоқтату 
туралы» Жарлығына, Қазақстан Республикасы Орталық 
сайлау комиссиясының 2026 жылғы 13 қазандағы 
№ 60/98 «Мәслихат депутаттарының кезектен тыс 
сайлауын тағайындау туралы» және № 60/99 «2026 
жылғы 29 қарашаға тағайындалған Қазақстан Респу-
бликасы мәслихаттары депутаттарының кезектен тыс 
сайлауын дайындау және өткізу жөніндегі негізгі іс-
шаралардың үлгілік күнтізбелік жоспарын бекіту ту-
ралы» қаулыларына, сондай-ақ Целиноград аудандық 
сайлау комиссиясының 2026 жылғы 13 қазандағы № 
83/89 «2026 жылғы 29 қарашаға тағайындалған Це-
линоград аудандық мәслихаты депутаттарының ке-
зектен тыс сайлауын дайындау және өткізу жөніндегі 
негізгі іс-шаралардың күнтізбелік жоспарын бекіту 
туралы» қаулысына сәйкес, Ақмола облысы Цели-
ноград ауданының аумақтық және округтік сайлау 
комиссияларының құрамы мен орналасқан жерлері, 
сондай-ақ сайлау округтерінің шекаралары туралы ха-
барлаймыз.

Целиноград аудандық аумақтық сайлау 
комиссиясы

Орналасқан жері: Ақмола облысы, Целиноград ауда-
ны, Ақмол ауылы, 019 есептік орам, 1177-құрылыс, тел. 
8(71651) 3-00-06

Аумақтық сайлау комиссиясының құрамы: Ко-
миссия төрайымы - Айтқожина Әсел Алпамысқызы; 
төрайымның орынбасары - Аманжолова Жайнагүл 
Сергеевна; хатшы - Ракымбек Аятолла Жұмақанұлы; 
комиссия мүшелері: Алимбаев Қайрат Әділханұлы, 
Толкынбек Диана Нұрланқызы, Жұмабай Гүлжан 
Айтмағамбетқызы, Шарипов Нариман Ғалымұлы.

Целиноград аудандық мәслихатының 
депутаттарын сайлау жөніндегі округтік сайлау 

комиссиялары

№1 Округ
Орналасқан жері: Ақмол ауылы, Бақыт шағын ауда-

ны, дене шынықтыру-сауықтыру кешені ғимараты.
Шекаралары: Ақмол ауылы – № 639, № 797 және № 

800 учаскелік сайлау комиссиялары, Өтеміс ауылы – № 
641 учаскелік сайлау комиссиясы.

Округтік сайлау комиссиясының құрамы: Ко-
миссия төрайымы  – Әбдибекова Зухра Назарқызы;  
төрайымның орынбасары – Карбаева Айнур Серик-
баевна; хатшысы – Ерсаинова Самал Құрманайқызы; 
комиссия мүшелері: Казизова Нұрай Нұрланқызы; 
Каппасова Рауза Агатаевна.

№2 Округ
Орналасқан жері: Ақмол ауылы, Гагарин көшесі, 12, 

аудандық мәдениет үйінің ғимараты.
Шекаралары: Ақмол ауылы – № 640 учаскелік сай-

лау комиссиясы, Жаңажол ауылы – № 652 учаскелік 
сайлау комиссиясы.

Округтік сайлау комиссиясының құрамы: Ко-
миссия төрайымы  – Қалиева Алина Талгатқызы; 
төрайымның орынбасары – Кайдаров Дар-
хан Садықұлы; хатшысы – Кусаинова Эльмира 
Турсунқызы; комиссия мүшелері: Ашубасар Ерлан 
Карбайұлы; Қонысбай Гульбарам Ерланқызы.

№3 Округ
Орналасқан жері: Ақмола облысы, Целиноград ау-

даны, Оразақ ауылы, Әубәкіров көшесі, 2-үй, «Ақмола 
облысы білім басқармасының Целиноград ауданы бой-
ынша білім бөлімінің Оразақ ауылының жалпы білім 
беретін мектебі» КММ ғимараты.

Шекаралары: Оразақ ауылы – № 674 учаскелік сай-
лау комиссиясы, Бірлік ауылы – № 675 учаскелік сайлау 
комиссиясы және Ақмол ауылы – № 733 учаскелік сай-
лау комиссиясы.

Округтік сайлау комиссиясының құрамы: Ко-
миссия төрағасы – Дагманов Мурат Абуғалиұлы; 
төрағасының орынбасары – Ещанова Мейрамгуль 
Комбарқызы; хатшысы – Байжуманова Гульнур 
Темерханқызы; комиссия мүшелері: Искакова Гүлжан 
Еркешқызы; Батталова Гүлдарай Канатқызы.

№4 Округ
Орналасқан жері: Нұресіл ауылы, Қ. Мұнайтпасов 

көшесі 2А, Мәдениет үйінің ғимараты.
Шекаралары: Нұресіл ауылы – № 642 учаскелік сай-

лау комиссиясы, Раздольное ауылы – № 643 учаскелік 
сайлау комиссиясы, Жаңа Жайнақ ауылы – № 644 

Ақмола облысы Целиноград 
ауданының округтік сайлау 

комиссияларының шекаралары, 
сондай-ақ аумақтық және 

округтік сайлау комиссияларының 
құрамы мен орналасқан жерлері 

туралы 
хабарлама

учаскелік сайлау комиссиясы, Қажымұқан ауылы – № 
686 учаскелік сайлау комиссиясы және Ыбырай Алтын-
сарин ауылы – № 687 учаскелік сайлау комиссиясы.

Округтік сайлау комиссиясының құрамы: Комис-
сия төрайымы – Алимжанова Ботагоз Кадыркейқызы; 
төрайымның орынбасары – Айнакулова Жанар Аман-
гельдиновна; хатшысы – Ильященко Татьяна Васи-
льевна; комиссия мүшелері: Абеева Дина Вахаевна; 
Садуова Надежда Владимировна.

№ 5 Округ
Орналасқан жері: Рахымжан Қошқарбаева ауы-

лы, Бейбітшілік көшесі 53, «Ақмола облысы білім 
басқармасының Целиноград ауданы бойынша білім 
бөлімінің Рахымжан Қошқарбаев ауылының жалпы 
білім беретін мектебі» КММ ғимараты.

Шекаралары: Қабанбай батыр ауылы – № 645 
учаскелік сайлау комиссиясы, Қызылжар ауылы – № 646 
учаскелік сайлау комиссиясы, Рахымжан Қошқарбаев 
ауылы – № 681 учаскелік сайлау комиссиясы, Сарыкөл 
ауылы – № 682 учаскелік сайлау комиссиясы және Пре-
ображенка ауылы – № 683 учаскелік сайлау комиссия-
сы.

Округтік сайлау комиссиясының құрамы: Ко-
миссия төрайымы – Копелян Светлана Анато-
льевна; төрайымның орынбасары – Абильдинова 
Рабиға Шыңғысқызы; хатшысы – Сатикова Айгүл 
Тоқсанбайқызы; комиссия мүшелері: Абдуразакова 
Латифа Мурзотуллаевна, Зейнелова Раузa Файзрахма-
новна.

№6 Округ
Орналасқан жері: Қабанбай батыр ауылы, Бірлік 

көшесі, 1, Мәдениет үйінің ғимараты.
Шекаралары: Қабанбай батыр ауылы – № 736 

учаскелік сайлау комиссиясы, Сарыадыр ауылы – № 
647 учаскелік сайлау комиссиясы және Нұра ауылы – № 
648 учаскелік сайлау комиссиясы.

Округтік сайлау комиссиясының құрамы: Ко-
миссия төрағасы – Жандарбек Гүлзира Нұрланқызы; 
төрағаның орынбасары – Тлеужан Самал Талғатқызы; 
хатшысы – Досмағамбетова Гүлден Сәрсенқызы; ко-
миссия мүшелері: Усова Раиса Ивановна, Хасенова 
Еркегүл.

№7 Округ
Орналасқан жері: Қараөткел ауылы, Кенесары хан 

көшесі, 2Д, «Ақмола облысы білім басқармасының Це-
линоград ауданы бойынша білім бөлімінің Қараөткел 
ауылының № 2 жалпы білім беретін мектебі» КММ 
ғимараты.

Шекаралары: Қараөткел ауылы – № 650 учаскелік 
сайлау комиссиясы және Қаражар ауылы – № 651 
учаскелік сайлау комиссиясы.

Округтік сайлау комиссиясының құрамы: Ко-
миссия төрайымы – Калиева Альфия Нұридинқызы; 
төрайымның орынбасары – Серік Жадыра Серікқызы; 
хатшысы – Жәдігерова Анар Дулатқызы; комиссия 
мүшелері: Амангелдинов Нұрсұлтан Асқарұлы, Мәлік 
Жазира Мәлікқызы.

№8 Округ
Орналасқан жері: Қараөткел ауылы, Қожа Ахмет Йас-

сауи көшесі, 9Б, Ақмола облысы білім басқармасының 
Целиноград ауданы бойынша білім бөлімінің Қараөткел 
ауылының № 1 жалпы білім беретін мектебінің 
ғимараты.

Шекаралары: Қараөткел ауылы – № 649 учаскелік 
сайлау комиссиясы және Қараөткел ауылы – № 737 
учаскелік сайлау комиссиясы.

Округтік сайлау комиссиясының құрамы: Ко-
миссия төрайымы – Болатова Лаура Ермекқызы;  
төрайымның орынбасары – Елубаева Роза Әлиевна; 
хатшысы – Ақылбекова Ақсұлу Сәдуақасқызы; комис-
сия мүшелері: Айланхан Жанболат, Хасенова Диана 
Сембайқызы.

№9 Округ
Орналасқан жері: Қоянды ауылы, Әл-Фараби көшесі 

1, Ақмола облысы білім басқармасының Целиноград ау-
даны бойынша білім бөлімінің Қоянды ауылының № 1 
жалпы білім беретін мектебінің ғимараты.

Шекаралары: Қоянды ауылы – № 653 учаскелік сай-
лау комиссиясы, Қызылсуат ауылы – № 688 учаскелік 
сайлау комиссиясы, Шұбар ауылы – № 654 учаскелік 
сайлау комиссиясы, Аққайың ауылы – № 655 учаскелік 
сайлау комиссиясы және Нұрлы ауылы – № 801 
учаскелік сайлау комиссиясы.

Округтік сайлау комиссиясының құрамы: Комис-
сия төрайымы – Сабиғат Айымгүл; төрайымның 
орынбасары – Смағұлова Раушан Майкиевна; хатшы-
сы – Мұса Тамаша; комиссия мүшелері: Жақсыбаева 
Тұрсын Берікқызы, Шаштина Торғын Базаровна.

№ 10 Округ
Орналасқан жері: Қоянды ауылы, Жібек жолы көшесі, 

167, Ақмола облысы білім басқармасының Целиноград 
ауданы бойынша білім бөлімінің Қоянды ауылының № 
2 жалпы білім беретін мектебінің ғимараты.

Шекаралары: Қоянды ауылы – № 739 және № 801 
учаскелік сайлау комиссиялары.

Округтік сайлау комиссиясының құрамы: Комис-
сия төрайымы – Кусаинова Айнагүл Рахметуллақызы; 

төрайымның орынбасары – Хулала Манчук; хат-
шысы – Машимбаева Дильназ Жанатқызы; комиссия 
мүшелері: Манат Зоя, Хархуу Айнагүл.

№11 Округ
Орналасқан жері: Жалғызқұдық ауылы, Д. Б. Бурбах 

көшесі, 42, Ақмола облысы білім басқармасының Цели-
ноград ауданы бойынша білім бөлімінің Жалғызқұдық 
ауылының жалпы білім беретін мектебінің ғимараты.

Шекаралары: Жалғызқұдық ауылы – № 660 учаскелік 
сайлау комиссиясы, Жарлыкөл ауылы – № 661 учаскелік 
сайлау комиссиясы, Мәншүк Мәметова ауылы – № 670 
учаскелік сайлау комиссиясы, Шалқар ауылы – № 689 
учаскелік сайлау комиссиясы, Қаратөмер ауылы – № 
690 учаскелік сайлау комиссиясы және Отаутүске ауы-
лы – № 691 учаскелік сайлау комиссиясы.

Округтік сайлау комиссиясының құрамы: Ко-
миссия төрайымы – Жанмолдина Алтынгүл 
Рахметоллақызы; төрайымның орынбасары – Ма-
ренова Динара Кеншилікқызы; хатшысы – Жүсіпбек 
Гүлмира Абылайқызы; комиссия мүшелері: 
Кошмағанбетова Айнұр Идрисқызы, Калибекова Ләззат 
Кенжебекқызы.

№12 Округ
Орналасқан жері: Родина ауылы, Школьная көшесі 1, 

ауылдық мәдениет үйі ғимараты.
Шекаралары: Тасты ауылы – № 662 учаскелік сайлау 

комиссиясы, Ақмешіт ауылы – № 663 учаскелік сайлау 
комиссиясы, Тастақ ауылы – № 664 учаскелік сайлау 
комиссиясы, Қараменді батыр ауылы – № 672 учаскелік 
сайлау комиссиясы, Мортық ауылы – № 673 учаскелік 
сайлау комиссиясы, Родина ауылы – № 676 учаскелік 
сайлау комиссиясы, Садовое ауылы – № 677 учаскелік 
сайлау комиссиясы және Зеленый Гай ауылы – № 678 
учаскелік сайлау комиссиясы.

Округтік сайлау комиссиясының құрамы: Комис-
сия төрағасы – Жилкыбаев Манат Зейнелғабиденұлы; 
төрағаның орынбасары – Ничепорук Екатерина Васи-
льевна; хатшысы – Василевич Ольга Гендадьевна; ко-
миссия мүшелері: Виноградская Вера Юрьевна, Гер-
ман Антонина Анатольевна.

№13 Округ
Орналасқан жері: Арайлы ауылы, Жастар көшесі 5Б, 

Ақмола облысы білім басқармасының Целиноград ау-
даны бойынша білім бөлімінің Арайлы ауылының жал-
пы білім беретін мектебінің ғимараты.

Шекаралары: Арайлы ауылы – № 665 учаскелік сай-
лау комиссиясы, Төңкеріс ауылы – № 666 учаскелік 
сайлау комиссиясы, Ынтымақ ауылы – № 667 учаскелік 
сайлау комиссиясы, Қосшеку ауылы – № 668 учаскелік 
сайлау комиссиясы, Жаңа Жайнақ ауылы – № 669 
учаскелік сайлау комиссиясы және Жаңаесіл ауылы – 
№ 671 учаскелік сайлау комиссиясы.

Округтік сайлау комиссиясының құрамы: Ко-
миссия төрайымы – Карбаева Айнаш Қақишевна; 
төрайымның орынбасары – Әсімжанова Алина 
Нұрланқызы; хатшысы – Потоцкая Яна Демьяновна; 
комиссия мүшелері:  Саггадатова Дильназ Серікқызы, 
Журкадамов Жасұлан Балтабаевич.

№14 Округ
Орналасқан жері: Софиевка ауылы, Қабанбай батыр 

көшесі, 33, аудандық мәдениет үйінің ғимараты.
Шекаралары: Софиевка ауылы – № 684 учаскелік 

сайлау комиссиясы, Ақжар ауылы – № 679 учаскелік 
сайлау комиссиясы және Опан ауылы – № 680 учаскелік 
сайлау комиссиясы.

Округтік сайлау комиссиясының құрамы: Ко-
миссия төрайымы – Отеубай Динара Төлеубайқызы; 
төрайымның орынбасары – Калиева Шынар 
Мекенбайқызы; хатшысы – Тоқманғалиева Алмагүл 
Серікқалиқызы; комиссия мүшелері: Назиева Алма 
Қайырбекқызы, Умержанова Зулкия Нұрэттенқызы.

№15 Округ
Орналасқан жері: Талапкер ауылы, Ақмола облысы 

білім басқармасының Целиноград ауданы бойынша 
білім бөлімінің Талапкер ауылының мектеп-гимназия-
сы КММ ғимараты, 068-орам, 5058-ғимарат.

Шекаралары: Талапкер ауылы – № 685 және № 768 
учаскелік сайлау комиссиялары, Ақжар ауылы – № 679 
учаскелік сайлау комиссиясы және Опан ауылы – № 680 
учаскелік сайлау комиссиясы.

Округтік сайлау комиссиясының құрамы: Ко-
миссия төрайымы – Бекишева Әсем Есенжолқызы; 
төрайымның орынбасары – Абеева Сәгімбала 
Хасенқызы; хатшысы – Жанпейісова Ақжарқын 
Жалбырбайқызы; комиссия мүшелері: Амренова Эль-
мира Талғатқызы, Сағындықова Құлжаухар.

Целиноград аудандық аумақтық сайлау 
комиссиясы.

Целиноград ауданының әкімі.
*«Қазақстан Республикасындағы сайлау туралы» 

Қазақстан Республикасы Конституциялық Заңының 
14-бабының 11-3-тармағына сәйкес, егер бір мандатты 
аумақтық сайлау округтері бойынша округтердің ше-
каралары әкімшілік аумақтық бірліктердің шекарала-
рымен сәйкес келсе, округтік сайлау комиссияларының 
өкілеттіктерін тиісті аумақтық сайлау комиссиясы 
жүзеге асырады.

Əр адамның өмірінде ақыл-кеңесімен бағыт беріп, 
жылы сөзімен демеу болатын жандар бар. Олар 
— ата-анамыз, ата-əжелеріміз жəне өмірлік 
тəжірибесі мол аға буын өкілдері. Олар талай 
қиындықты еңсеріп, адал еңбегімен еліміздің 
дамуына үлес қосты. Сондықтан үлкендерді 
құрметтеу — халқымыздың асыл дəстүрі мен 
адамгершілік құндылықтарының ажырамас бөлігі.

Қазақстанда Халықаралық қарттар күні жыл сайын 1 
қазанда аталып өтеді. Бұл күн бізге үлкендерге алғыс 
айтып, олардың еңбегін бағалап, қамқорлық көрсетудің 
маңызын еске салады. Дегенмен, қарттарға көңіл бөлу 
үшін мерекені күтудің қажеті жоқ. Ата-анаға телефон 
шалу, жалғыз тұратын көршінің халін сұрау, қол ұшын 
беру немесе жай ғана әңгімелесуге уақыт бөлу — шы-
найы жанашырлықтың көрінісі.

Аға буын — еліміздің тірі шежіресі, отбасылық 
дәстүрлер мен ұлттық құндылықтардың сақтаушысы. 
Олардың өмір жолы бізге еңбекқорлықты, адалдықты, 
жауапкершілікті және туған жерге деген сүйіспеншілікті 
үйретеді. Бүгінгі жастар үлкендердің өмірлік 
тәжірибесінен үлгі алып, олардың ақыл-кеңесін бағалай 
білуі керек. Ал қарт адамдар өздерінің қоғамға қажет 
екенін, пікірлері мен еңбегінің құрметтелетінін сезінуі 
маңызды.

Қарттарға қамқорлық күнделікті қажеттіліктеріне назар 
аударудан басталады. Жас ұлғайған сайын тұрмыстық 
мәселелерді шешу, денсаулықты күту және күнделікті 
тіршілікті жалғастыру қиындай түсуі мүмкін. Әсіресе 
жалғыз тұратын қарттар мен мүгедектігі бар азаматтарға 
ерекше қолдау қажет. Мемлекеттік әлеуметтік 
қызметтермен қатар, қоғамның жанашырлығы мен 
адамдық ықыласы да олардың өмірін жеңілдетуге 
көмектеседі.

Целиноград ауданында 1–30 қазан аралығында қарт 
адамдар мен мүгедектігі бар азаматтарды қолдауға 
бағытталған мәдени және әлеуметтік іс-шаралар 
өткізіледі. Мұндай бастамалар үлкендерге құрмет 
көрсетіп қана қоймай, олардың қоғам өміріне белсенді 
араласуына және өздерін жалғыз сезінбеуіне мүмкіндік 
береді.

Осы бағыттағы игі істердің бірі — Целиноград 
ауданының Жастар ресурстық орталығының (ЖРО) во-
лонтерлермен бірлесіп өткізетін жыл сайынғы акция. 
Жастар жалғыз тұратын қарттардың үйлеріне барып, 
оларды құттықтап, шағын сыйлықтар табыстап, жылы 
әңгімеге уақыт бөледі. Ақмол ауылында да жастар аға 
буын өкілдеріне тәттілер мен шынайы тілектер жазылған 
құттықтау ашықхаттарын таратады.

Бұл — қарапайым болғанымен, маңызы зор әрекеттер. 
Кейде бір ауыз жылы сөз бен шынайы ізет пен құрмет  
адамның көңілін көтеріп, өзіне деген қамқорлықты 
сезінуге мүмкіндік береді. Әсіресе жалғыздықты бастан 
кешіп жүрген қарттар үшін мұндай кездесулердің орны 
ерекше.

Целиноград ауданының барлық жастарының осын-
дай игі істерге қосып жүрген үлесін ерекше атап 
өткім келеді. Ауданның әрбір ауылындағы жастардың 
белсенділігі, жанашырлығы мен бастамашылдығы 

ҚАрÒÒАрÛм  АмАÍ-ÑАÓ  ÆҮрØІ

САЙЛАУ – 2026

2026 жылғы 29 қарашада Қазақстан Респу-
бликасында мәслихат депутаттарының кезек-
тен тыс сайлауы өтеді. Целиноград ауданында 
сайлау науқанын ұйымдастыру және өткізу 
жұмыстары қолданыстағы сайлау заңнамасы 
мен бекітілген күнтізбелік жоспарға сәйкес 
жүзеге асырылуда.

Целиноград аудандық мәслихаты 
депутаттарының сайлауын өткізу үшін 
15 бірмандаттық аумақтық сайлау округі 
құрылды. Аталған округтер бойынша аудандық 
мәслихаттың 15 депутаттық мандаты бойынша 
сайлау өткізіледі.

Сайлау процесін ұйымдастыруға барлығы 74 
сайлау комиссиясы қатысады. Оның ішінде 1 
аумақтық, 15 округтік және 58 учаскелік сай-
лау комиссиясы бар. Комиссиялардың жалпы 
құрамында 404 мүше жұмыс істейді: аумақтық 
комиссияда — 7, округтік комиссияларда — 75, 
учаскелік комиссияларда — 322 адам. Аудан бой-
ынша 58 сайлау учаскесі қарастырылған, оның 
екеуі — жабық учаске.

Сайлау комиссияларының негізгі міндеттері — 
сайлау рәсімдерінің заң талаптарына сәйкес өтуін 
қамтамасыз ету, сайлау процесінің ашықтығы мен 
ұйымдасқан түрде жүргізілуіне жағдай жасау, 
сондай-ақ азаматтардың сайлау құқықтарын іске 
асыруына қажетті мүмкіндіктерді қамтамасыз 
ету.

Кандидаттарға қойылатын талаптар
Қазақстан Республикасының заңнамасына 

сәйкес, мәслихат депутаты болып жиырма 
жасқа толған Қазақстан Республикасының аза-
маты сайлана алады. Сонымен қатар заңнамада 
сайлану құқығына қатысты бірқатар шектеу-
лер белгіленген. Атап айтқанда, сот шешімімен 
әрекетке қабілетсіз деп танылған азаматтар, 
сот үкімі бойынша бас бостандығынан айыру 
орындарында отырған адамдар, сондай-ақ заңда 
көзделген өзге де шектеулерге жататын тұлғалар 
депутат болып сайлана алмайды.

Кандидаттарды ұсыну саяси партиялар мен 
заңнамада көзделген өзге де субъектілер арқылы, 
сондай-ақ өзін-өзі ұсыну тәртібімен жүзеге асы-
рылады. Кандидаттарды тіркеу үшін сайлау 
заңнамасында белгіленген құжаттар ұсынылуы 
қажет. Олардың қатарына кандидаттың 
өтініші, өмірбаяндық деректері, активтері 
мен міндеттемелері туралы декларацияларды 
тапсырғанын растайтын құжаттар және сайлау 
жарнасының төленгенін растайтын құжат кіруі 
мүмкін. Құжаттардың нақты тізбесі кандидаттың 
ұсынылу тәртібіне сәйкес айқындалады.

Сайлау науқанының негізгі мерзімдері
Бекітілген күнтізбелік жоспарға сәйкес, канди-

даттарды ұсыну 2026 жылғы 14 қазанда басталып, 
27 қазан күні сағат 18:00-де аяқталады. Кандидат-
тарды тіркеу 14 қазаннан басталып, 1 қараша күні 
сағат 18:00-ге дейін жалғасады.

Сайлау алдындағы үгіт кезеңі 1 қараша күні 
сағат 18:00-ден кейін басталып, 28 қараша күні 
сағат 00:00-де аяқталады. Сайлау күні — 2026 
жылғы 29 қараша.

Сайлау науқанының барлық кезеңінде кан-
дидаттар мен өзге де қатысушылар заңнамада 
белгіленген талаптар мен мерзімдерді сақтауы 
тиіс.

Сайлаушыларға арналған ақпарат
Сайлау округтерінің шекаралары, округтік 

комиссиялардың орналасқан жерлері, байла-
ныс телефондары, комиссиялардың құрамы мен 
кезекшілік кестелері туралы ақпарат Целиноград 
ауданы әкімдігінің ресми интернет-ресурсында 
және бұқаралық ақпарат құралдарында жарияла-
нады.

Аудан тұрғындарына ресми хабарландырулар-
ды тұрақты түрде қадағалап, өздерінің қай сай-
лау учаскесіне жататынын алдын ала нақтылау 
ұсынылады.

Целиноград аудандық аумақтық сайлау ко-
миссиясы тұрғындарды сайлау туралы ресми 
ақпаратпен танысуға, өздерінің сайлау құқықтары 
мен міндеттерін білуге және 2026 жылғы 29 
қарашада өтетін дауыс беруге жауапкершілікпен 
қарауға шақырады.

ЦÅлÈÍÎÃрАÄ 
АÓÄАÍÛÍÄА мӘÑлÈхАÒ 

ÄÅÏÓÒАÒÒАрÛÍÛҢ 
ÊÅÇÅÊÒÅÍ ÒÛÑ ÑАÉлАÓÛÍА 
ÄАÉÛÍÄÛҚ ÆҮрÃІÇІлÓÄÅ

Үлкенге  құрмет – ізгі  міндет

олардың туған өлкесіне деген сүйіспеншілігін көрсетеді. 
Волонтерлік акцияларға қатысып, қарттарға көмек 
көрсету арқылы жастар үлкенге құрмет пен кішіге ізет 
дәстүрін жалғастырып келеді.

Менің ойымша, әрбір жас үлкенді сыйлау өз отбасы-
нан басталатынын түсінуі керек. Ата-ананы құрметтеу, 
ата-әженің батасын алу, көршіге көмектесу және мұқтаж 
жанға қолдау көрсету — азаматтық жауапкершілік 
пен отансүйгіштіктің нақты көрінісі. Біз өз тамырын 
ұмытпайтын, ұлттық дәстүрлерді қадірлейтін және 
жақсылықты ісімен дәлелдейтін жастарымызды мақтан 
тұтамыз.

Ұрпақтар сабақтастығы отбасында қалыптасып, 
қоғамдағы игі істер арқылы нығаяды. Үлкендердің 
тәжірибесі мен жастардың жігері ұштасқанда, қоғамда 
өзара түсіністік пен сенім артады. Сондықтан аға буынға 
құрмет көрсету — өткенге тағзым ғана емес, болашақ 
ұрпақтың бойына адамгершілік қасиеттерді сіңірудің 
маңызды жолы.

Қарттар күніне орай аға буынның барлық өкілдеріне зор 
денсаулық, отбасылық амандық, жан тыныштығы мен 
ұзақ ғұмыр тілеймін! Жақындарыңыздың ықыласына 
бөленіп, әрдайым сый-құрметке ие болыңыздар. Әр 
күндеріңіз қуанышқа, жылы сөздерге және жақсы 
жаңалықтарға толы болсын!

Қоғамның кемелдігі оның жетістіктерімен ғана емес, 
үлкендеріне деген қарым-қатынасымен де өлшенеді. 
Сондықтан қарттарды тек мереке күндері ғана емес, 
күнделікті өмірде де назардан тыс қалдырмайық. Хал-
жағдайын сұрап, қолдау көрсетіп, әңгімелесуге уақыт 
табайық. Өйткені мейірімділік үлкен істерден емес, 
жүректен шыққан қарапайым қамқорлықтан басталады.

Əлия  ХАСЕНОВА, 
ЖРО-ның  маманы.

«Ақмола-Феникс» АҚ төмендегі жобалар бойын-
ша ашық жиналыс  түрінде қоғамдық тыңдаулар 
өткізілетінің хабарлайды:
1) Целиноград ауданы «Ақмола Феникс» АҚ үшін 

«ЫҚТИМАЛ ӘСЕРЛЕР ТУРАЛЫ ЕСЕП».
2)  «Атмосфераға ластаушы заттардың рұқсат 

етілетін шығарындыларының (РЕШЖ) жобасы, соның 
ішінде ҚББ, ӨЭББ, ҚОҚЖ өткізілетіні жайлы хабарлай-
ды. 

Учаскенің географиялық координаттары және әсер 
ету аумағының географиялық координаттары: 1. Те-
зек қоймасы №1 51°06’24.45»N 71°00’09.05»E; 2. Те-
зек қоймасы №2 51°03’02.50»N 70°58’59.76»E; 3. 
МТШ (машина-трактор шеберханасы) 51°04’06.69»N 
70°58’36.95»E; 4. Элеватор (механикаландырылған 
ток) 51°03’02.50»N 70°58’59.76»E; 5. Құрылыс учаскесі 
51°04’04.62»N 70°58’40.87»E; 6. ЖЖМ қоймасы (мұнай 
базасы) 51°03’48.55»N 70°58’01.82»E; 7. Автоколонна 
(Гараж) 51°04’06.71»N 70°58’41.82”E.
1. Қоғамдық тыңдаулар 2026 жылғы 1 

желтоқсанда сағат 10:00-де мына мекенжай бойынша 
өткізіледі: Ақмола облысы, Целиноград ауданы, Ақмол 
ауылдық округі, Ақмол ауылы, Гагарин көшесі, 12, 
конференц-зал (көрермендер залы).
2. Қоғамдық тыңдаулар 2026 жылғы 1 

желтоқсанда сағат 11:30-да мына мекенжай бойынша 
өткізіледі: Ақмола облысы, Целино град ауданы, Ақмол 
ауылдық округі, Ақмол ауылы, Гагарин көшесі, 12, 
конференц-зал (көрермендер залы).

Қоғамдық тыңдауларға қатысушылардың шешімі бой-
ынша ашық жиналысты өткізу мерзімі қатарынан бес 
жұмыс күніне д ейін ұзартылуы мүмкін.

Төтенше жағдай және (немесе) шектеу іс-шаралары, 
оның ішінде карантиндік, әлеуметтік, табиғи және 
техногендік сипаттағы төтенше жағдайлар енгізілген 
жағдайда қоғамдық тыңдаулар онлайн режимінде 
өткізіледі.

Zoom платформасын дағы онлайн режиміндегі 
қоғамдық тыңдауларға қосылу сілтемесі:

1)  https://us05web.zoom.us/j/878913303
4?pwd=ZDdGL09jcEVnRUZQaT V5VUE1T2lJUT09&o
mn=88982608287

Идентификатор конференции: 878 913 3034
Қол жеткізу коды: 11111
2) https://us05web.zoom.us/j/8789133034?pw

d=ZDdGL09jcEVnRUZQaTV5VUE1T2lJUT09&o
mn=85906447097

Конференция индификаторы: 878 913 3034
Кіру коды: 111111
Бастамашы - «Ақмола-Феникс» Акционерлік қоғамы. 

Мекенжайы: 021800, Қазақстан Республикасы, Ақмола 
облысы, Целиноград ауданы, Ақмол ауылы, Гагарин 
көшесі, 14;. БСН 960440000121. Байланыс деректері: 
тел: (87172) 55-28-47, эл. мекенжай: info@shanyrak-
group.kz.

Есепті әзірлеуші — «EcoDelo» ЖК. Мекенжайы: 
010000, Астана қаласы, Б.Майлин көшесі, 19, 5-қабат, 
502-кеңсе. Байланыс деректері: тел: +77771001345, эл. 
пошта: m.abilgazina@ecodelo.kz

Жоба бойынша құжаттамамен https://ndbecology.gov.
kz/ және https://www.gov.kz/memleket/entities/aqmola-
upr/contacts?lang=kk, сайттарында таныса аласыздар.

Жоспарланып отырған қызмет, қоғамдық тыңдауларды 
өткізу және оған қатысты құжаттардың көшірмелеріне 
сұраныс бойынша қосымша ақпаратты мына байланыс 
деректері арқылы алуға болады: m.abilgazina@ecodelo.
kz, тел: +77771001345, +7 701 599 4117.

Жергілікті атқарушы орган – «Ақмола облысының 
табиғи ресурстар және табиғат пайдалануды реттеу 
басқармасы» ММ, пошталық мекенжайы: ҚР, 020000, 
Көкшетау қ., Абай к-сі, 89 үй, сайты https://www.
gov.kz/memleket/entities/aqmola-upr/contacts?lang=kk, 
электрондық мекенжайы: upr.expertiza@mail.ru, тел: +7 
(7162) 40-28-07.

Ескертулер мен ұсыныстар төмендегі жергілікті 
атқарушы органның электронды мекенжайлар бойын-
ша қабылданады: upr.expertiza@mail.ru және https://
ndbecology.gov.kz/ сайтында.

Хабарландыру

Газет редакцияныњ компьютерлiк цехында терiлiп, беттеледi. 
«Көкше-Полиграфия» АЌ-ында офсеттік тәсілмен басылып шығарылды. 
Көкшетау ќаласы, Әуелбеков кµшесi, 98 ‰й.
Мерзімдік баспасөз басылым, ақпарат агенттігін және желілік басылымды 

есепке қою туралы  N 16264-Г Куәлігін 2016 жылы 23 желтоқсанда Ќазаќстан 
Республикасыныњ Аќпарат және коммуникация министрлiгi берген. 

Таралымы – 1300 дана. Тапсырыс-наряд N 17.  Индекс 65821. Газет ж±ма к‰нi 
шыѓады. Кµлемi 1 баспа табаќ.

Газет редакцияныњ компьютерлiк цехында терiлiп, беттеледi. 
«Астана Интер-Трейдинг» ЖШС (Астана қаласы, Жұбанов к-сі, 24/1) баспаханасында 

басылып шығарылды.
Мерзімдік баспасөз басылым, ақпарат агенттігін және желілік басылымды 

есепке қою туралы  N 16264-Г Куәлігін 2016 жылы 23 желтоқсанда Ќазаќстан 
Республикасыныњ Аќпарат және коммуникация министрлiгi берген. 

Таралымы – 1000 дана. Тапсырыс-наряд N 206.
.Индекс 65821. Газет бейсенбі к‰нi шыѓады. Кµлемi 1 баспа табаќ.

«Перне» ЖШС 
(Ақмола облысы 

Целиноград 
ауданы)

Меншiк иесi:

Редакция єрбiр автордыњ пiкiрiмен келiсе бермейдi. Келтірілген деректерге, сондай-аќ 
хабарландырулар мен жарнамаларѓа - берген кісілер жауапты.

Сайт: vestiakmola.kz

Ислам дінінде көркем мінезді деген ұғым 
кездеседі. Біріншіден, ол үнемі жадырап жүруі 
керек, ол жаратқанның жақсысына да, қатал 
сынына да шүкіршілікпен қарауы қажет.

Екіншісі, ондай адамның қолы да, жүрегі де жо-
март болуы қажет. Үшіншіден, басы жерге тиген-
ше адам баласына зиянын келтірмеуге тиіс. Оның 
салмағы, күндіз ораза, түнде намаз оқығанмен тең. 
Оларға пейіштің жоғары жағынан үй соғылады 
делінген.

Міне, осындай сабырлы, сарабдал мінезді, пара-
сат-пайымы жоғары, бекзат болмысты азамат деп, 
өз пікірім бойынша Жаңажол ауылының қадірлі 
азаматы Қамзенов Мұқажан Қамзеұлы деп айтар 
едім.

Мұқажан ағамыз,1952 жылы Целиноград 
ауданының Жаңажол ауылында Қошқаров Хам-
зе мен Ахметова Орынтайдың отбасында дүниеге 
келді. 

Ол кезде, бұл ауыл Қосқопа деп аталатын. Осы 
ауылдың сегізжылдық мектебін  бітірген соң, одан 
әрі білімін жетілдіру үшін, Ш.Иманбаева атындағы 
Шалқар ауылында 10 жылдықты аяқтайды. Оқуы 
біткен соң бірден Отан алдындағы әскери борышын 
өтеуге аттанады. Әскер қатарында жақсы қырынан  
танылып,  танкистер құрамында қызмет етіп, сер-
жант шенімен туған еліне оралады. Көкшетау 
облысындағы Қотыркөл зооветеринарлық 
училищесіне түседі. Ол оқу орнын ойдағыдай  

АÉмАҒÛÍÛҢ  АрÄАҚÒÛÑÛ
Жаныңда  жүр  жақсы  адам

аяқтаған соң Жаңажол, Еңбекші ауылдарында көп 
жыл зоотехник болып қызмет етеді.

Жұбайы Гүлбаршын екеуі жүрек қалауымен 
қосылып отау құрады. 6 ұл мен қыздарын мәпелеп 
өсіріп, немере-шөберелерін сүйіп отырған үлгілі 
шаңырақ иелері ұрпақ сабақтастығын жалғастырып, 
балаларының бәрі   дерлік, жоғары оқу орындарын-
да оқып, белгілі бір мамандық иелері болып отыр.

Ұзақ жыл үздіксіз еңбек етіп, жас ұлғая бастаса 
да, туған жерінің өркендеп дамуына аянбай ат са-
лысуда. Бүгіндері, ауыл, аудан өміріне белсенді 
қатысып жүрген қайраткер азамат. Осы қоғамға 
пайдалы еңбектері бағаланып, көптеген медальдар 
мен мақтау қағаздарымен марапатталды. Құрметті 
еңбек демалысына шықса да, қоғамдық жұмысын 
тоқтатпаған, еліне сыйлы, қүрметті азамат. Еліне 
сіңірген ерен еңбегі үшін, 2026 жылы 20 қаңтарда 
оған Ақмола билер алқасының мүшесі, Жаңажол 
ауылының биі деген атақ берілді.

Алпыс  жылға жуық жұбайы Гүлбаршын екеуі 
бір ошақтың түтінін түтетіп, ұрпақтарының 
жетістіктеріне шүкіршіліктерін айтуда. Жетпістің 
бел ортасынан асып, сексеннің сеңгіріне аяқ 
басқан Мұқажан ағамыздың айтар ойлары, арман-
мақсаттары, оның әлі де жанын жай тапқызбайды.

Су - тіршіліктің нәрі. Қазақ халқы ежелден 
ғасырлар бойы өзен-көлдерді жағалап, төрт түлік 
мал өсірген. Менің туған жерімнің іргесіндегі 
Жаңажол көлі - жағасына қамыс құрақ, басқа да 
шөптер өскен, балығы тайдай тулаған, айнадай 
жарқырап жатқан көл еді. 2000 жылдарға дейін, 
жағасына дейін су шүпілдеп толып, ауыл балала-
ры, тіпті қала, басқа ауылдардан суға шомылып, 
қайықпен жүзіп, балық аулап, ау құратын берекелі 
көл болды. Қазіргі кезде бұл көл тартылып, ойдым-
ойдым сарқыншақ суы қалған  кішігірім аралға  
айналды. Көлдің осынша тартылуына, табиғатқа 
жанашырлық танытпау  себеп болды.

Бірінші себеп, ол кезде миллионер кеңшар атанған 
Малиновка, қазіргі Ақмол кентінің толып жатқан 
құс фабрикасының нәжістерін көл жағасына әкеліп 
төгуі. Көктемгі су тасқыны кезінде осы нәжістің 
барлығы көлге ағып, су көздерінің бітелуіне әкеліп 
соқтырды. 

Жығылғанға жұдырық демекші, күні кеше Одақ 
ыдырап, әр ел жеке мемлекет болып бөлінген кезде, 
көктемде Есіл-Нұрадан ағылып келетін мол суды 
реттеп отыратын шлюздердің қалың темірлерін өз 
қамын ғана ойлайтын жылпос тоғышарлар кесіп 
алып кетті.

Осының салдарынан мол ағын сулар жан-жаққа 
бей-берекет ағып кетіп, Жалаңаш көліне тиісті су 
келмеді. Ол су тасқыны қасындағы ауылдарға зар-
дабын тигізіп, қаншама үйлер құлап қалды.

Болашақта  осы көлдің суын толтырып, 
бұрынғыдай қайық жүзіп, жағасына халық де-

малатын демалыс орнына айналса деп арман-
дайды ағамыз. Орындалған кішкентай арманнан 
орындалмаған үлкен арман артық демекші, бұл 
үлкен армандар да орындалар деген үміттеміз. 
Мүмкін, республика көлемінде, табиғатты қорғау 
үшін үлкен қаражат бөлініп, ауқымды іске айна-
лар...

– Ел мен елді байланыстыратын жол ғой, Ақмол 
мен Жаңажолды байланыстыратын күре жолдың 
бөгетін су тасқыны 2015-2017 жылдары екі рет 
бұзып кетті. «Жақсының жақсылығын айт», -  
демекші, сол кездегі аудан әкімі М.С. Тәткеевтің 
көмегімен  жолымыз жөнделіп, асфальт тартылды, 
ол іс те оңайлықпен іске  асқан жоқ.  

– Қазіргі кезде ауылымыз дамып көркеюде, су, 
жарық мәселесі шешіліп,  Мәдениет үйі, жаңа 
мектебіміз пайдалануға берілді. 

Мен осы жердің тұрғылықты азаматы ретінде, 
туған жерімнің көркейіп өсе бастағанына шат-
танамын. Ауылымызда, Мәдениет үйі, мектеп, 
халқымызды азық-түлікпен қамтамасыз ететін 
дүкеніміз бар. Енді болашақта, Алланың үйі, 
көркем Мешіт те салынар, ел азаматтары аман бол-
сын деп тілеймін, - дейді Мұхаң. 

Жақында ғана ел құлағын елең еткізер қолайсыз 
жағдай өтті. 2025 жылдың ақпан айында, ешкімнен 
рұқсат сұрамастан ауыл шетіндегі зираттың 
қасынан, геологтар бұрғылау жұмыстарын 
бастамақшы болған. Анықтағандай, олардың 
қолында әкімшіліктің келісімі болмағанын, 
құжаттары болмаған соң, бұл іс халықтың талабы-
мен тоқтатылды. Геологтардың айтулары, бұл жер-
ден алтын қорын анықтамақшы, зертханаға апарып 
тексермекші болыпты.

2026 жылдың шілде айында ауылдан зиратқа тоқ 
жүргізетін бағандар, басқа да құралдар түсіріп 
жатқанын байқадық, анықтап білсек, енді алтын 
іздеу емес, құм алатын карьер ашпақшы екен. 

Ол жерде ауыл зираты, мал жайылатын жеріміз, 
шабындық бүлінетінін айтып ауыл әкімін, ішкі 
істер қызметкерлерін шақырып бұл шаруаны да 
ауыл халқы қарсы болып  тоқтатты.  Осы істің 
басы-қасында Мұқажан Қамзеұлы да жүрді.   

Іргелес жатқан Қаражар ауылының мөп-мөлдір 
суы бар, тұщы Қозыкөш деген өзені бар елді мекен 
еді. Міне, осы ауылдың кезінде сәні болған өзеннің 
суы азайып тартылуда. 

Оған бірден бір себеп, жағасынан құм алу үшін 
қазылып жатқан қаптаған карьерлер. Ағылып құм 
тасып жатқан көптеген ауыр «Камаздар» жолдарды 
бүлдіріп, ауылды шаң басуда.

Осы ауыр «Камаздар» қаланың құрылыс орын-
дарына құм тасу үшін, Астанаға баратын күре 
жолды бүлдіруде, жыл аралатпай қанша қаражат 
бөлініп, бүлінген жолды асфальттауда. Бей-берекет 
қазылған карьерлерден су шығып, ол жерден су 
ішуге барған малдар арам қатып жатыр. Тіпті, осы 
карьерден шыққан суға шомылуға барған бір жас 
жігіт те опат болды.

Осындай тегіс,  көкмайсалы  жердің  
жұлмаланғанын көрген халық қалайша осындай 
жағдайға көнбекші.

Сол үшін де Жаңажол ауылының үлкен-кішісі 
де, туған жерінің табиғатын сақтау үшін күресуде. 
Айта берсек, жақсы іс те көп, бірақ қиындық та бар.

Осы кезде, Целиноград ауданы қай жағынан бол-
сын өсіп, көркейіп келеді.  

Бұрынғы шөкімдей Малиновка ауылы қазір аудан 
орталығы – Ақмол атанып, қанатын кеңге жайып, 
ұлғайып өсуде. Ауданның барлық ауылдары да-
мып, өсіп-өркендеуде, айта берсе жақсылықтар 
көп. Аудан орталығы Ақмолдың өзінде қаншама  
тұрғын үйлер салынып, көшелері түгел асфальттан-
ды. Көптен бітпей тұрған зәулім «Халыққа қызмет 
көрсету» орталығы ғимараты жақында қолданысқа 
берілмекші. 

Целиноград ауданының әкімі Дарын 
Сабырғалиұлы жас болса да бас болып, тынымсыз 
еңбек етуде. 

Жақсы іске сүйсініп, келеңсіздікке күйініп отыра-
тын Мұқажан Қамзеұлы туған өңірдің түлеп келе 
жатқанына қуанады. Әрбір жақсылықтарға тілекші 
болып отырған ел ағасы келешекте келелі істердің 
көп болатындығына сенімді. 

Серик ҚАНАПИН, зейнеткер.
Жаңажол.


